
十二月六日二首

作者：元好問　金朝

本作品收錄於《元遺山集》

倀鬼跳梁久，群雄結構牢。

天機不可料，世網若為逃。

白骨丁男盡，黃金甲第高。

閶門隔九虎，休續楚臣《騷》。

海內兵猶滿，天涯歲又新。

龍移失魚鱉，日食鬥麒麟。

草棘荒山雪，煙花故國春。

聊城今夜月，愁絕未歸人。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

